
Të dashurit e mi!
Mendoni një çast për shijen që ju mbetet 

në gojë, kur hani një çokollatë. Është aq e 
shijshme, sa e dëshironi gjithnjë. Madje, që 
ajo shije të vazhdojë, dëshironi të hani edhe 
një tjetër. Por edhe ajo mbaron… Po nëse 
hani përsëri, ajo prapë do të mbarojë. Mbi 
të gjitha, ju nuk mund të hani vazhdimisht 
një ushqim që ka të njëjtën shije, megjithëse 
ju, vërtetë, e pëlqeni aq shumë.

Sigurisht, duhet të mendoni edhe për gjëra 
të tjera që i doni. Mendoni sikur nëna, babai, 
vëllai ose shoku apo shoqja juaj janë larg 
prej jush. Mendoni për gëzimin e madh që 
ndjeni kur takoheni përsëri me ta... A mund 
të përshkruhet ai gëzim?..

Kur gjendeni pranë dikujt që ju do dhe 
e doni shumë, nuk ngopeni me ëmbëlsinë 
që ju jep biseda me të. Por kur vjen koha e 
ndarjes, ju mërziteni shumë. Do të donit që 
ëmbëlsia e bisedës që ndjenit pak më parë, 
të vazhdonte edhe më shumë. Por për fat 
të keq, nuk është e mundur që të jeni gjith-
monë bashkë, sepse çdo njeri është i 
ngarkuar me detyra dhe duhet 
t’i kryejë ato...

Po përse ua tregova të 
gjitha këto? Sepse, edhe 
pak ditë e po hyjmë në 
muajin e bekuar të Ra-
mazanit. Gjatë një muaji 
do të qëndrojmë bash-
kë. Sepse, ju e dini 
se Ramazani është 
“Sulltani i njëmbëdh-
jetë muajve”... Pra, po 
vjen Sulltani, dhe në 
zemrat tona shtohet 

afërsia me Allahun e Madhërishëm. Gjatë 
gjithë kësaj kohe, ne do të jemi më të lidhur 
me Zotin tonë.

Ne dëshirojmë që edhe ai që duam, të 
na dojë, apo jo. Prandaj, gjithmonë pyesim 
veten “Sa na do, apo sa më do?”. Ne u 
përpoqëm të afrohemi sa më shumë me 
Allahun, i cili thotë: “Më kujtoni që t’ju kujtoj” 
dhe “Atij që më afrohet një hap, i afrohem 
dhjetë hapa”.

Po cilët janë ata që do Allahu i Madhë-
ruar? Nga fjalët e Profetit tonë të dashur 
(a.s.), mësojmë se: “Më i miri prej jush është 
ai që mëson Kuranin dhe ua mëson atë të 
tjerëve” dhe “Më i miri prej jush është ai që 
u bën më shumë dobi njerëzve.” Gjithashtu 
mësuam se Allahu i do shumë edhe ata që 
falin namazin me sinqeritet. Ai ka përgatitur 
mirësi të mëdha për ata që agjërojnë ve-
tëm për hir të Tij dhe i ka përgëzuar ata, që 
duan t’i ngjajnë Profetit tonë të dashur dhe 
që synojnë të jetojnë si ai, me myzhdenë e 
takimit me të në xhenet.

Erdhi Sulltani, dhe ne kujtuam me-
njëherë thënien “Kush do të flasë 

me Allahun, le të lexojë Kuran!”. 
Ne u bashkuam përsëri me 
Kuranin Kerim, i cili përmban 
mesazhin që na ka dërguar 
Allahu i Madhëruar, Ai që na 
ka krijuar dhe na ka dhu-
ruar të gjitha të mirat...

Profeti ynë i dashur 
(a.s.), e merrte në dorë 
Kuranin Kerim dhe 
duke e parë me da-
shuri e mallëngjim, 
thoshte: “Ti je fjala e 

Emine Tashgetiren

NËSE E SHIJOJMË DIÇKA...

Zotit tim të Madhëruar, ti je fjala e Zotit tim të 
Madhëruar”. Ndërsa disa prej të dashurve të 
Allahut, e merrnin në dorë Kuranin Kerim, e 
puthnin dhe thoshin: “Ti je një vepër e Zotit 
tim të Madhëruar”. Ta ndjesh atë dashuri, 
është diçka madhështore! Njeriu gjithmonë 
dëshiron ta puthë atë që do, të ndjejë aro-
mën e tij dhe të jetë gjithmonë me të...

Kurani Kerim është libri ynë i shenjtë dhe 
udhëzuesi që i tregon njerëzimit rrugën e 
lumturisë. Prandaj, ata që duan të afrohen 
tek Allahu, le të marrin në dorë Kuranin.

Dhe ja… ku erdhi Sulltani i muajve të vitit. 
Do të falim namazet, do të shtojmë  adhu-
rimet, dhe do të lutemi duke thënë: “Jam 
pranë Teje o Allah. Gabimet e mia janë të 
shumta, prandaj më fal. Unë dua të bëhem 

robi Yt i dashur, prandaj jam pra-
në teje. Mos më ndaj prej Teje 
dhe bëj që në çdo çast të jem 
me Ty.”

Askush nuk dëshiron të ndahet 
prej atij që do... Prandaj, tani e 
kuptojmë më mirë mendimin, se 
“Ai që dëshiron të shijojë ëmbël-
sinë e qëndrimit me Allahun, le 
të falë namaz...”

Në sajë të sulltanit të muajve, 
sytë tanë kërkuan përsëri të var-
fërit... “Kush tjetër është i varfër 
dhe i mjerë”, thamë. Pastaj u 
përpoqëm t’i gjejmë. Vumë re 
se pas adhurimeve farz (të de-
tyrueshme), puna më me vlerë 
është të bëhesh shkak i gëzimit 
dhe buzëqeshjes së një besimta-
ri. Buzëqeshja në ato fytyra dhe 
shkëlqimi i syve të tyre, sikur 
falënderonin mijëra herë... Ky 

muaj i shton falënderimet tona ndaj Zotit të 
Madhëruar i cili na e bëri të mundur që të 
japim e të dhurojmë...

Inshallah do të përpiqemi të jetojmë si ro-
bër të dashur të Allahut. Pra, do të përpiqe-
mi të bëhemi prej robërve të ndershëm që 
duan t’i ngjajnë Profetit tonë të dashur (a.s.). 
Ky muaj i bekuar do ta mbushë zemrën dhe 
mendjen tonë aq sa energjia jonë të mjaftojë 
deri në muajin tjetër të Ramazanit.

Të dashurit e mi!
Uroj që ëmbëlsia e një Ramazani me shi-

je çokollate të jetë gjithmonë në gojët dhe 
zemrat tuaja!

Xhahid Bushati

Hëna zbret në pyll,
pa fjalë, pa zhurmë,
g jethet bëhen re,
hëna fshihet, humb...

Hëna lodërtare
shëtit nëpër pyll,

në retë prej g jethesh
pushon nga një yll.

Ecën hëna. Lodhet?
E kur i vjen g jumë...,
fle tek një fole
pa fjalë, pa zhurmë... Fle sa fle, e zg johet

pa fjalë, pa zhurmë,
ikën nga foleja,

hëna fshihet, humb...

Kur Hëna zbrEt në pyLl

re, re, bobo re,
çadër pse nuk ke?
Lag, ti g jyshin tim,

zog jtë në shtegtim...

re, re, bobo re
në një vend mos rri...

Hidh edhe çadra,
mos hidh vetëm shi...

Ja, ylberi doli 
me çadrën e tij...
atë kush e solli,
ti re, a ti, shi..?

KusH E soLli yLbErin?



Dimri ishte shumë i ashpër këtë vit. Sadi kishte shumë të ftohtë, sepse këpu-
cët e tij të grisura i fusnin ujë në këmbë. Për herë të parë këtë vit u brengos për 
varfërinë që kishte familja e tij dhe tha me vete: “Sikur të kishim para, aq sa të 
merrja një rrobë të mirë, një pallto të trashë dhe një palë këpucë të forta!..”

Një ditë, kur po kthehej nga shkolla në shtëpi, filloi të thirrej ezani i ikindisë. 
Sadit i pëlqente shumë të falte namaz me xhemat, kështu që pa u menduar dy 
herë hyri në oborrin e xhamisë aty afër. Iu afrua shatërvanit për të marrë ab-
dest, çantën e shkollës e vendosi në stol dhe filloi të përvishte mëngët.

U ul para një çezmeje dhe filloi të hiqte këpucët. Çorapet përsëri i ishin bërë 
pis për shkak të këpucëve të vjetra... 
I hodhi përtokë me inat dhe vazhdoi 
me abdestin. Pikërisht në atë mo-
ment i tërhoqi vëmendjen një burrë 
pranë tij, i cili mbasi lau vetëm njërën 
këmbë u ngrit për të hyrë në xhami. I 
gjori nuk e kishte këmbën tjetër...

Sadi u turpërua me veten që ishte 
inatosur, ngase nuk kishte këpucë 
më të mira. Ky burrë që nuk e kishte 
njërën këmbë, ndoshta kishte para 
të merrte shumë palë këpucë, por 
paraja nuk mund të blejë çdo gjë...

Pas namazit u lut më gjatë se ditët 
e tjera. Sigurisht nuk harroi ta falë-
nderonte Allahun Teala që i kishte të 
dyja këmbët me shëndet të mirë...

Sa bukur ka thënë Pejgamberi ynë 
(a.s.):

“Kur je i kënaqur me atë që je 
dhe atë që ke, atëherë ti e falënde-
ron Zotin me të vërtetë.” (Ibn Maxhe, 

Zuhd, 24)

Këpucët
Prof. dr. M. Jashar Kandemir

Çdo të mbjellësh,
do të korrësh...

Përgatiti: Gilman Kazazi

Një herë e një kohë një mbret urdhëroi 
tre nëpunësit e tij besnikë, të shkonin në 
plantacionin më të afërt, të mbillnin pemë 
frutore. Secilit i dha nga një thes.

- Do të m’i sillni të mbushur me fruta deri 
në perëndim të diellit, - u tha mbreti.

- Po, - i thanë njëzëri.

U nisën me vrull e dëshirë drejt plantacio-
nit. Pas disa orëve kalërim, mbërritën në 
pemishten e gjelbër dhe të bukur, të lodhur. 
Hija qetësuese e pemëve, frutat shumën-
gjyrëshe, shijet e llojllojshme u morën edhe 
disa orë kohë tre nëpunësve. Të hutuar 
nga aromat dhe ngjyrat e natyrës, filluan 
të mblidhnin dhe të mbushnin thasët me 
fruta.

Njëri nga nëpunësit e mbretit e kishte 
emrin Dembel. Ja se çfarë tha: “Ç’nevojë 
ka mbreti për frutat e mia? Sa hap e mbyll 
sytë, me një shenjë, ai merr frutat më të 
mira, si dhe ato që dëshiron... Pse të lodhem 
pemë më pemë, kot së koti. Le të mbledh 
disa fruta nga toka si do që të jenë, me kri-
mba e pa krimba, e ta mbush thesin sa më 
shpejt se po afron perëndimi i diellit. Mbreti 
ka aq punë, sa s’do të ketë kohë të shikojë 
frutat e thesit tim. 

Kurse tjetri nga nëpunësit e mbretit 
e kishte emrin Hileqar. Ja se çfarë tha: 
“Mbreti, sigurisht, nuk do t’i klasifikojë frutat 
që mblodha. Nga që thasët janë të njëllojtë, 
nuk do të dijë t’i dallojë se kush i ka mble-
dhur dhe çfarë ka mbledhur... Kështu, në 

fundin e thesit po hedh ca  fruta të kalbura, 
pastaj mbi to po vendos frutat më të mira që 
ka pema. Po mundohem ta mbush thesin 
sa më shpejt në këtë mënyrë se po afron 
perëndimi i diellit.”

Kurse i treti nga nëpunësit e mbretit 
e kishte emrin Besnik. Ja se çfarë tha: 
“Mbreti më urdhëroi e, unë do t’i qëndroj 
besnik porosisë së tij. Do të kacavirrem 
degë më degë e do të zgjedh ku të jenë 
frutat më të mira dhe më të shëndosha. Kë-
shtu do ta mbush thesin... Po shpejtoj, se 
po afron perëndimi i diellit.” 

Tre nëpunësit, në perëndim të diellit u pa-
raqitën para mbretit dhe suitës së tij, me tha-
sët mbushur me fruta. Ai urdhëroi njërin nga 
të urtët e tij, t’i zbrazte thasët. I Urti i zbrazi 
menjëherë. Ç’të shikonin... Suita e mbretit 
herë shikonte mollët e herë tre nëpunësit. 
Dembeli ishte nxirë në fytyrë. Hileqari ishte 
zverdhur në fytyrë. Ndërsa Besniku qeshte 
e qeshte pafund...

I dashur lexuesi im i vogël!.. Kështu për-
ngjet edhe jeta jonë në marrëdhënie me 
Krijuesin. Mos harroni këto vargje, që u 
ngjajnë porosive:

Të zbatojmë porositë e Tij të vyera, 

të fitojmë shpërblime të shkëlqyera.

Kush dembel dhe hileqar tregohet, 

nga të mirat e Zotit do privohet...       

Samiu i vogël në mbrëmje bashkë me familjen e tij bënin 45 
minuta mësim hadithi. Ata përpiqeshin t’i komentonin ngjarjet e 

ditës nën dritën e haditheve, që kishin lexuar. 
Samiu i vogël përfitonte shumë nga këto mësime dhe në jetën e 

përditshme përpiqej të vepronte ashtu siç ka porositur 
i Dërguari i Allahut (a.s.).

Një mësim 
nga mësimet
e Hadithit
- pjesa e pestë -

Ka edhe disa ditë 
dhe vjen muaji 
i madhërishëm i 

Ramazanit.

Të shohim sa ditë 
do të agjëroj 

këtë vit.

Shokë! Këtë vit të veprojmë 
të gjithë së bashku. Kështu e 
ndihmojmë njëri-tjetrin. Të 
gjithë në të njëjtat ditë.

Edhe sipas 
meje.

KuR SAmiu i vogël Doli jAShTë 
pëR Të lozuR mE ShoKëT E Tij, 
ATA po biSEDonin pëR muAjin E 

RAmAzAniT.

Shumë 
mirë do të 
bënim...

unë e kam shumë të 
vështirë të agjëroj. Të 

shohim se çfarë do 
të bëj këtë vit.

mos u tërbo nga uria 
dhe të na hash ne në 

iftar...

“Kush e agjëron 
muajin e Ramazanit 

duke i besuar mirësisë 
së tij dhe duke e pritur 
shpërblimin nga Allahu, i 

falen mëkatet 
e kaluara.”

(hADiTh FiSniK)

ERDhi muAji 
i RAmAzAniT. 
zbuKuRimET 
nëpëR xhAmi 

DhE ëmbëlSiRAT 
nëpëR viTRinAT 
E pASTiçERivE, 

poThuAjSE 
ShoqëRonin 
RAmAzAnin. 

bESimi i 
ShiKonTE 

viTRinAT boShE 
Të RESToRAnTEvE 

DhE pRiSTE 
iFTARin 

mE Shumë 
vëShTiRëSi.

KuR i jEpEj munDëSiA, FlinTE DERi pëR iFTAR 
DhE ShiKonTE ënDRRA Të buKuRA... “çdo punë e birit të 

Ademit, është për 
të, përveç agjërimit. 
Ai është për mua. 
Shpërblimin për të, 

do ta jap unë.”
(hADiTh KuDSij)

(hadith kudsij quhet ai hadith që fjalët 
i përkasin pejgamberit (s.a.v.), ndërsa 

kuptimi i përket Allahut.

“nëse dikush i jep 
iftar një agjëruesi 
këtë muaj, i falen 
mëkatet. po ashtu i 
shkruhen sevape aq 

sa agjëruesit.”

(hadith Fisnik)

pAS DiSA 
DiTëSh, SAmiu 
i vogël DhE 

ShoKëT E Tij, 
iShin mëSuAR 
DuKE AgjëRuAR. 

TAShmë ATA 
loznin mE 

njëRi-TjETRin, 
nDëRKohë që 
po pRiSnin 
iFTARin.

(mirë po, përse 
luajnë këta kështu? 
mos i ka tërbuar 

agjërimi?) 

KuR vinTE KohA E iFTARiT, SEcili 
ShKonTE në ShTëpinë E Tij. poR REnDjA 
DREjT bESimiT, iA vlEnTE Të ShiKohEj.

mos më mbani! 
Rezisto moj 

sofra e iftarit, 
sepse po vij unë!

SAmiu i vogël, pAS iFTARiT, ShKoi TE 
nënA E Tij, në Kuzhinë.

mami, unë dua 
t’u jap një iftar 
shokëve të mi.

Ke menduar 
shumë mirë

biri im!

SAmiu i vogël, Të nESëRmEn, bAShKë mE ShoKëT 
E Tij, hëngRën iFTAR Të gëzuAR. bESimi iShTE Ai 

që u gëzuA më Shumë pëR FTESën E iFTARiT.

“O ju që keni besuar! 
Ju është urdhëruar agjërimi, siç u ishte urdhëruar 

edhe atyre para jush, 
ashtu që të ruheni nga të këqijat.”

(Bekare, 183)

“Muaji i Ramazanit është ai, në të cilin ka zbritur 
Kurani, që është udhërrëfyes për njerëzit, plot me 
shenja të qarta për rrugën e drejtë dhe dallues (i së 
mirës nga e keqja). Pra, kushdo nga ju që dëshmon 

këtë muaj, le të agjërojë! Allahu dëshiron t’jua 
lehtësojë dhe jo t’jua vështirësojë. Ai dëshiron që 
ta madhëroni Allahun (në fund të agjërimit), për 
shkak se ju ka drejtuar në rrugë të drejtë e që ta 

falënderoni Atë.”
(Bekare, 185)

“Ka tre njerëz që nuk u refuzohen lutjet: 
Lutja e agjëruesit në kohën e iftarit, 

lutja e prijësit të drejtë dhe lutja e atij 
që i është bërë padrejtësi.”

(Hadith Fisnik)

“Nëse dikush prej jush ha apo pi diçka pa dashje, 
le ta vazhdojë agjërimin, sepse atij i ka dhënë për të 

ngrënë e për të pirë Allahu.”
(Hadith Fisnik)

“Agjërimi zgjat disa ditë, por, 
nëse ndonjëri prej jush është i sëmurë 

ose duke udhëtuar, le të agjërojë aq ditë sa i ka 
prishur në ditët e tjera pas.”

(Bekare, 184)

“Agjërimi është mburojë. Kur ndonjëri prej jush 
të agjërojë, atë ditë le të mos thotë ndonjë fjalë të 
keqe dhe të mos ngatërrohet me të tjerët. Nëse 
dikush e ofendon apo e shqetëson, le të thotë: 

“Unë jam agjërueshëm.”
(Hadith Fisnik)

“Kush e agjëron muajin e Ramazanit duke i besuar 
mirësisë së tij dhe duke e pritur shpërblimin nga 

Allahu, i falen mëkatet e kaluara.”
(Hadith Fisnik)

“Hani syfyrin, sepse në syfyr ka mirësi dhe begati.”
(Hadith Fisnik)

“Ai që agjëron muajin e Ramazanit dhe i shton atij 
edhe gjashtë ditë agjërim nga muaji Sheval, (merr 

sevap) sikur ka agjëruar të gjithë vitin.”
(Hadith Fisnik)

Ramazani 

“O Zot! Unë agjërova për hirin tënd. Të besova ty dhe me kënaqësinë tënde çela iftarin. 
Të lutem mi fal mëkatet e kaluara dhe të ardhshme!”

       (Lutja e Iftarit)

Edukimi nga shkolla, 
agjërimi dhE durimi

Të dashur fëmijë, 

Mua më ka bërë përshtypje një 
kujtim i fëmijërisë së një profesori. Kur 
ai kishte qenë fëmijë, i caktonte vetes 
një pikë në bahçe. Rreth saj bënte një 
rrethor. Hynte brenda dhe qëndronte 
ulur për orë të tëra. A mund ta imagji-
noni, fëmijë?! Pra, të bëni një rrethor 
dhe të qëndroni aty për orë të tëra?!.. 
Duke ndenjur këmbëkryq, ju dhembin 
këmbët, nëse qëndroni në këmbë 
nuk mund të rezistoni për një kohë të 
gjatë.

Ne nuk e dimë se si ka arritur ta bëjë 
këtë profesori. Kur e pyesnim se përse 
e bënte këtë, ai përgjigjej se ndjente 
kënaqësi duke menduar brenda atij 
rrethi. Të mësosh të presësh, të përba-
llosh vështirësitë, të rezistosh, t’i kthesh 
pengesat në avantazhe dhe ta har-
monizosh kohën e vendin e kufizuar..., 
mund të jenë disa cilësi që 
t’i “dhuron” rrethori. Por ne 
akoma nuk e dimë nëse ky 
fëmijë e ka bërë këtë apo 
jo me mendjen e tij për t’i 
dhënë vetes edukimin e 
pritjes, durimit, përballi-
mit dhe rezistencës, por 
mund të themi se kjo 
është një lojë e mirë 
ta edukosh veten me 
durim.

Muaji i shenjtë i Ra-
mazanit, është muaji 
i agjërimit. Agjërim 

do të thotë që të mos hash e të mos 
pish për një kohë të caktuar. Të gjitha 
ushqimet dhe i gjithë uji në shtëpi, 
është i juaji. Edhe pse keni të drejtë të 
hani e të pini, ju thoni: Unë jam agjë-
rueshëm. Kështu që, nuk hani e nuk 
pini nga imsaku e deri në iftar edhe 
nëse keni etje apo uri...

Përse e bëni këtë? Sepse ka urdhë-
ruar Zoti i madhëruar. Nga një aspekt, 
e fusni veten në rrethin e agjërimit. 
Kur e mendoni këtë shpirtërisht, ndjeni 
një shije të pakufizuar dhe e dëgjoni 
veten...

Nëse ne jetojmë sipas urdhrave të 
Zotit (xh.xh.), Zoti do të na japë shumë 
mirësi. Ne i besojmë kësaj në mënyrë 
kategorike siç besonte profesori se do 
t’i shikonte më vonë dobitë e mbylljes 
së vetes brenda në rrethin që kishte 
bërë...

hatixhe bullut

Ndërmjet shumë dobive të agjërimit, 
ndoshta më e rëndësishmja është 
edukimi me durim. Domethënë, të 
përjetosh dhe të mësosh që t’i rezis-
tosh urisë dhe vështirësisë...

Ju i shikoni të mëdhenjtë në provi-
met e universitetit. Ata që studiojnë 
dhe e kanë futur veten në rrethorin 
e studimeve, fitojnë. Ah sa gëzim i 
madh!.. Tashmë mund të studiojnë 
në cilin universitet që dëshirojnë. Kur i 
pyesin të tjerët për notat, ata jetojnë 
çastet më të bukura të jetës duke 
thënë me një krenari dhe gëzim të 
madh: “Kam marrë këto nota dhe do 
të studioj në këtë shkollë, inshallah”. 
Ndërsa ata që nuk e kanë futur veten 
në rrethorin e studimit, pendohen dhe 
pikëllohen duke thënë: “Ah, çfarë do 
të ndodhë me ne?!”

Sigurisht secili prej jush dëshiron të 
jetë i lumtur dhe i suksesshëm. Askush 
nuk dëshiron të jetë i pasuksesshëm 
dhe i mërzitur. Nëse studiojmë dhe i 
bëjmë detyrat, do të kemi sukses dhe 
do të fitojmë. Për këtë arsye:

1. Duhet ta fusni veten në rretho-
rin e vendimeve të sakta, të drej-
ta dhe të duhura. Për shembull, 
nëse është koha e agjërimit, 
duhet të agjërojmë. Ne 
duhet të rezistojmë dhe të 
durojmë për këtë ngaqë 
ka urdhëruar Zoti i ma-
dhëruar. Kur të vijë koha e 
iftarit, të gjitha ushqimet e 
përgatitura, janë tuajat. 

2. Duhet ta fusni veten 
në rrethorin e studimit. 
Duhet të studioni çdo ditë 
dhe t’i keni mësimet nën 
kontroll. Po ashtu, duhet t’u 
jepni fund telenovelave në 

televizor, lojërave në kompjuter dhe të 
gjitha propozimeve për t’u kënaqur e 
për t’u argëtuar duke u thënë: “Nda-
loni! Ju jeni jashtë rrethorit. Juve nuk ju 
afrohem”...

Ju duhet të jeni brenda rrethorit të 
vendimeve të sakta, të drejta dhe të 
duhura.

Duhet të agjëroni dhe të falni nama-
zet.

Duhet të studioni dhe duhet të zbu-
kuroni shtëpinë ku jetoni e dhomën ku 
flini, duke e sistemuar e pastruar atë. 

Kur t’i bëni këto, duhet të shfaqni du-
rim e përballim ndaj vështirësive dhe 
të jeni të qëndrueshëm në mirësi...

Nëse veproni kështu, inshallah bëhe-
mi prej atyre që fitojnë, që korrin sukses 
dhe që jetojnë në lumturi...

Qofshi nën mbrojtjen e Allahut miqtë 
e mi të dashur që e fusni veten bre-
nda rrethorit të vendimeve të sakta, të 
drejta dhe të duhura për t’u bërë prej 
të drejtëve dhe atyre që jetojnë plot 

lumturi.

Zehra ishte e gëzuar, sepse kishte filluar 
kursin veror të Kuranit. Çdo mëngjes, e 
gëzuar, merrte rrugën për në xhami. Ajo 
dëshironte shumë që të mësonte dhe të 
lexonte Kuranin. Mësimet që merrte në 
xhami, i përsëriste me dëshirë sapo të 
shkonte në shtëpi. Për këtë arsye, mëson-
te shumë shpejt dhe kënaqej pa masë.

Kur ditën e martë u zgjua nga gjumi, ora 
e kishte kaluar pak nëntën. Menjëherë 
nënës i tha: “Aman o Zot! Kam ngelur 
vonë për në mësim. Duhet të shkoj me-
njëherë.” Nëna e saj gëzohej 
shumë për dashurinë që 
vajza kishte për Kura-
nin.

Zehra mori rrugën menjëherë pasi i pu-
thi dorën nënës së saj. Xhamia nuk ishte 
shumë larg. Për pesë minuta arriti në xha-
mi dhe hyri brenda e emocionuar.

Mësuese Engjëllushja, e cila ishte e njo-
hur për dashurinë ndaj fëmijëve, e kishte 
filluar mësimin. Ajo buzëqeshi kur e pa 
Zehrën. Ajo u ul në vendin e saj pa bërë 
zhurmë. E donte shumë mësuese Engjë-
llushen, se ishte e ëmbël, e butë dhe shu-
më durimtare. Edhe pse interesohej për 
dhjetëra fëmijë, asnjëherë nuk u bërtiste 
atyre. Ajo sillej me dhembshuri ndaj të 
gjithëve. 

Dashuria e Zehrës 
nDaj Kuranit fisniK

Dhe qumështi
Sulejman jazxhëllar

Mësuese Engjëllushja kontrolloi detyrat. 
Fëmijët, jo vetëm kishin bërë detyrat, por 
kishin mësuar mësimet. Për këtë arsye, 
ajo u dha dhuratë nga një çokollatë. Ai 
që merrte çokollatën, ulej në një qoshe 
dhe e hante atë plot oreks. Radha i erdhi 
Zehrës. Mësuese Engjëllushja interesohej 
në veçanti ndaj Zehrën, për shkak se e 
dinte dashurinë e saj ndaj Kuranit. Ajo 
thoshte: “Ah sikur çdo fëmijë të ketë një 
dashuri për Kuranin, si Zehra.”

- Përshëndetje Zehra! A i ke mësuar 
mësimet? – pyeti mësuesja kur u afrua 
pranë saj.

Zehrës iu skuqën faqet, sepse atë ditë 
nuk kishte mësuar shumë. 

- Mësuese Engjëllushe, dje kemi pasur 
mysafirë. Sot në mëngjes u zgjova pak 
vonë, kështu që nuk kam punuar sa duhet. 
Të kërkoj ndjesë!

Mësuesja e shikoi plot dashuri vajzën e 
vogël, së cilës i ishin skuqur faqet.

- Mirë, pra, Zehra.. Tani do të bëj një 
pyetje, por përgjigjen do ma sjellësh ne-
sër. Në rregull?

Zehra u gëzua shumë për këtë propozim 
të bukur që i bëri mësuesja.

- Sigurisht, mësuese e dashur! Urdhë-
roni! Mund ta bëni pyetjen.

Mësuesja, pasi u mendua pak, i tha:

- Meqë e do kaq shumë Kuranin fisnik, 
shiko në Kuran mos gjen ndonjë gjë në 
lidhje me qumështin. Këtë mund ta kër-
kosh në një Kuran të përkthyer në shqip. 
Çfarë mund të ketë thënë vallë Allahu në 
lidhje me qumështin?

Zehra u habit shumë. Nëna i thoshte 
gjithmonë që të pinte qumësht, por as-
njëherë deri më sot, nuk i kishte shkuar 
në mendje se në Kuranin fisnik, mund të 

kishte ndonjë ajet që fliste për qumësh-
tin. 

- Mirë mësuese, menjëherë do të shkoj 
dhe do të shikoj..., - u përgjigj Zehra.

Zehra shkoi shpejt në shtëpi dhe i tregoi 
nënës së saj. Së bashku nxorën Kuranin 
fisnik të përkthyer në shqip dhe filluan të 
kërkonin ajetet që flisnin për qumështin. 
Zehra ishte shumë e emocionuar. Vallë, 
çfarë thoshte Allahu në lidhje me qumësh-
tin? Nëna e saj e ndihmoi dhe i tregoi 
faqen e përmbajtjes.

Teksa lexonte rreshtat, befasisht pa 
se fjala qumësht kalonte në suren el-
Mu’minun. U  gëzua shumë dhe e puthi 
në faqe nënën. Menjëherë i shfletoi faqet 
dhe e gjeti ajetin. Allahu Teala në suren 
el-Mu’minun thoshte se te kafshët gjej-
më plot mësime të vlefshme. Në një sure 
tjetër, thoshte se qumështi është i pastër 
dhe shumë i lehtë për t’u pirë. Zehra ishte 
shumë e lumtur dhe po mendonte: “Ah 
sikur të vijë sa më shpejt dita e nesërme 
dhe t’ua tregoj shokëve këto ajete!”

E nesërmja erdhi shpejt. Zehra mori 
rrugën e gëzuar prej atyre gjërave të reja 
që kishte mësuar. Kur hyri në xhami, pa 
se të gjithë kishin në dorë nga një shishe 
qumësht. Të gjithë po pinin qumësht.

Sapo mësuese Engjëllushja e pa Zeh-
rën, i thirri dhe i urdhëroi nxënësit që 
të mblidheshin. U kthye nga Zehra dhe i 
tha: “Eja na trego tani ato që ke mësuar 
në lidhje me qumështin!”

Zehra tregoi se sa mirësi e mrekullue-
shme është qumështi. Ai është një dhuratë 
për ne nga Allahu. Është i pastër e i lehtë 
për t’u pirë. 

Të gjithë e dëgjonin me vëmendje, ndo-
nëse herë pas here pinin qumësht. Ah, sa 
i shijonte! 

Ada Mara

I shkathët, si atlet,
I butë, i zgjuar shumë,
Rron në oqean e det,
Edhe n’akuariumë.

Njeriun kur e sheh,
Mes valëve, në rrezik,

Në shpinë shpejt e ngre,
Dhe e shpëton, si mik.

I do fort kalamajtë.
Gëzon e hidhet: Hop!

I fton të luajnë bashkë,
Dhe… sidomos me top!

Delfini



Zehra Aksoj

Sa jetojnë fluturat?

jetëgjatësia e fluturave ndryshon sipas llojit të tyre.
Sipas studiuesve të ndryshëm, për shkak të armiqve të tyre dhe 
shkaqeve të tjera, maksimumi i jetëgjatësisë së tyre është më i 
vogël nga ajo që mendohet të jetë realisht dhe ndryshon nga 2 deri 
në 14 ditë. Por realisht maksimumi i jetëgjatësisë së tyre, është 
nga 4 ditë deri në 10-11 muaj. fluturat femra jetojnë më gjatë 
se fluturat meshkuj. asnjë prej fluturave të rritura nuk jeton më 
shumë se një vit.

Për çfarë i duhen dhëmbët elefantit?

elefantët kanë gjithsej 6 dhëmbë. Prej këtyre, vetëm 4 kryejnë funksio-
nin e dhëmbëve. ata kanë nga dy dhëmballë në nofullën e poshtme dhe të si-
përme, dhe kur hanë diçka, nofullat e tyre lëvizin para mbrapa duke përtypur 
ushqimin. dhëmballët e elefantëve rriten vazhdimisht dhe vjetërohen. Për 
këtë arsye, kur u vjen koha, vendin e tyre e zënë dhëmbët që presin mbrapa 
të cilët janë edhe më të mëdhenj. Gjatë gjithë jetës, dhëmbët tyre mund të 
ndërrohen vetëm gjashtë herë. një elefant që i ka plotësuar të gjithë ndërri-
met e dhëmbëve, për fat të keq vdes prej urisë. Pra, faktori më i rëndësishëm 
që përcakton jetëgjatësinë e elefantëve, janë dhëmbët e tij.

PSe nuk PriShen dhëmbët e kafShëve?

edhe dhëmbët e kafshëve mund të prishen. kjo ndodh vetëm me ato kafshë 
që janë shkëputur nga ambienti i tyre natyral. disa prej kafshëve që mbahen 
nëpër kopshtet zoologjike ose në shtëpi, mund të përballen me këtë problem. 
P.sh, gurëzat e verdha apo të zeza të pllakës së dhëmbëve janë nga arsyet e 
prishjes së dhëmbëve të qenëve. këto probleme dhe të ngjashme me to, dalin 
në pah me kalimin e kohës. P. sh.: qeni plaket, ato bëhen shkas që atij t’i bien 
dhëmbët. Prishja e dhëmbëve është një problem, i cili më së shumti shfaqet tek 
njerëzit. ndërsa kafshët, nëse jetojnë në ambientet e tyre natyrale, mund t’ua 
hedhin këtyre problemeve pa asnjë vështirësi. kujtojmë dhëmbët e zvarranikëve, 
të cilët rinovohen gjatë gjithë jetës së tyre.

- Ku po shkon, moj zonja Fokë,
Me gjithë këtë tortë mbi kokë?
- Shkoj për drekë te dy patokë.

Pa shiko këtë luan,
Po ha gjellë me patëllxhan!
Thotë: “Jam vegjetarian!”1

Miu dhe macja qenkan miq!
Rodokopë e bullafiqë,

Shkojnë në pyll të mbledhin fiq!

Krokodili, nëpër Vjosë,
Ç’po vallëzon me një bretkosë,
Veshur me fustan bojë rozë!

Ja dhe flutura krahëartë,
Nëpër lule poshtë e lart,

Mbledh nektar, të bëjë mjaltë!

Sa gabime, sa gabime,
Paska poezia ime!..

Bëji ti ca korrigjime!

SA gAbimE!
SA gAbimE!

* vegjetarian quhet kush ushqehet 
me fruta e perime dhe nuk ha mish.

Mësuesi më ngriti në dërrasë dhe më tha:- Më thuaj një fjalë të gjatë.- Llastik, thashë unë.Mësuesi u hutua dhe tha:- Me gjashtë shkronja?!... E si na qenka e gjatë kjo fjalë?U detyrova t’ia shpjegoja:- Në fakt nuk është edhe aq e gjatë, por kur e tërheq zgjatet, zoti mësues!

Dyqanxhiu i jep fëmijës pak 

vezë.
Fëmija:
- Pse gjithmonë më jep pak 

vezë?
Dyqanxhiu:
- Që t’i bartësh më kollaj.

Fëmija i jep paratë dhe niset. 

Ndërsa dyqanxhiu i thotë:

- Por më ke dhënë pak para?!

Fëmija:
- Që t’i numërosh më kollaj.

DyqaNxhiu
DhE FëMiJa

FJaLa E gJaTë



Hapi sytë e ma ruaj mirë trastën. 
Kthehem shpejt...

Trasta ime! Më 
kanë vjedhur 

trastën!..

Mos pëllit kot!.. 
Më sill trastën 
që të marrësh 

samarin!..

Aaiii!...

HoxHA nxeHeT sHuMë dHe i Heq 

Ja erdha! eja të 
ikim tani...

pAs pAK...

sAMArin goMAriT...

Nëse i vendosni numrat e 
mëposhtëm nga e majta në 

të djathtë dhe nga sipër 
poshtë do të përftoni 

shumën 36.

Plotësoni vendet bosh të figurës 
me alternativat që u janë dhënë.

Plotësoni çdo rresht, kolonë dhe kutizë, 
në mënyrë që, çdo shifër nga 1 deri te 9, 

të shfaqet një dhe vetëm një herë.



22

M’i lyej pak
more, vogëlush!

vëlla ç’po bën, 
më gjuajte 

nënën!

Siç e dimë, luani është mbreti i pyllit. Rreth tij 
janë bërë shumë dokumentarë, janë thënë shumë 
fjalë të urta dhe janë shkruar shumë tregime. Por 

për ju, le t’i dëgjojmë ato edhe nga goja e tij.

Një luan është i detyruar të 
jetë gjithmonë i fortë. Prandaj 
i duhet të punojë shumë për të 

qëndruar në formë.

Për të ruajtur hungërimën e i duhet të 
marrë mësime muzike dhe të zgjerojë 

kraharorin.

Të jesh mbret, është shumë e vështirë. 
Vazhdimisht je i detyruar të dëgjosh hallet e kafshëve të pyllit, 

të cilat duhet të përpiqesh t’u japësh rrugëzgjidhje… 

Sigurisht, që askush nuk bëhet mbret që në barkun e 
nënës. Kur kam qenë i vogël kam vuajtur shumë. Bukën 

e gojës e fitoja duke punuar si bojaxhi këpucësh. 

Një luan duhet të jetë një gjuetar shumë 
i mirë, sepse nëse nuk mund të gjuaj, 

nuk mund as edhe të ushqehet.

Për t’u dukur gjithmonë i pashëm, 
duhet të kujdeset shumë për flokët e 
tij dhe nuk mund t’i pres asnjëherë.

Si luan që jam, fjala e urtë që pëlqej më 
shumë është: “Luani duket nga vendi ku 
fle”. Dhe me të vërtetë ashtu është. Unë 

gjithmonë e rregulloj vendin ku fle, prandaj 
dhe nëna ime më thotë: “Të lumtë! Je 

luan! Vetëm një luan mund ta rregulloj kaq 
bukur vendin ku fle”.

Dyqanxhi efendi!
Më kishe dërguar një 

ftesë. Për çfarë
ishte?

Jo vetëm ty, ore! Ja kam 
dërguar të gjithë lagjes. 

Ju pres të gjithëve.

Mirë, por unë
nuk kuptova gjë

prej kësaj
ftese.

Po ti ke dyzet vjet
që e ke hapur. Çfarë
hapje do bësh më?

Po pra, por atë ditë nuk gjetëm rastin 
të bëjmë hapjen zyrtare dhe e lamë për 

ditën tjetër... Eh sa shpejt
 kaluan dyzet vjet!..

Ouu! E çfarë ka për të
mos u kuptuar!?.. Nesër
kemi hapjen zyrtare

të dyqanit, pra..

